
محەممەد عەبدولخالق 
یاریزانی هەڵبژاردەی عێراق:

ئەگەر كەس خۆی 
بە خەمخۆری یاری 
باسكە نەزانێ 
لەناو دەچێ

شاری هەولێر لە مێژووی یاری تۆپی 
باسكە خاوەن كۆمەڵێك یاریزانی بەتوانا 
بووەو توانیویانە قۆناخی باش ببڕن لەگەڵ 
یانەكان، بەڵام ماوەی چەند ساڵێكە یانەكانی 
شاری هەولێر پاشەكشەی بەرچاویان لەم 
یارییە كردووە و یاریزانە بەتواناكانیش 
ناچاربوون بۆ خولەكانی كوردستان و عێراق 
گرێبەست لەگەڵ یانەی دیكە بكەن، یەكێك 
لەم یاریزانانەش محەمەد عەبدولخالق 
یاریزانی هەڵبژاردەی عێراق و یانەی كەرخی 
شاری بەغدایە كە لەدایكبووی ساڵی 1995ی 
شاری هەولێرەو ئێستا قوتابی قۆناخی 
پێنجەمی پەیمانگەی وەرزشییە. باوكی 
ئەم یاریزانە یەكێك بووە لە راهێنەرە 
بەتواناكانی ئەم یارییە. محەمەد عەبدولخالق 
پێشووتر بۆ هەریەك لە یانەكانی )جیهان، 
ئارارات، قەڵا، سۆلاڤ، كەرخ، هەڵبژاردەی 
كوردستان، هەڵبژاردەی عێراق لە ئاستی تازە 
پێگەیشتووان و تیپی یەكەمی هەڵبژاردەكە( 
یاری كردووە، لە نزیكەوە چەند پرسیارێكمان 
ئاڕاستەی كردو ئەویش بەمجۆرە وەڵامی 
پرسیارەكانی گۆڤاری گوڵانی دایەوە.

دیمانە: كارزان كانەبی

* چــۆن بــوو خۆت لە نێــو دنیای یاری 
تۆپی باسكە دۆزییەوە؟

-هــەر لەمنداڵییەوە لەگەڵ باوكم تێكەڵی 
ئەم یارییە بووم، لەبەر ئەوەی باوكم راهێنەری 

یــاری باســكەیە، لەبەر ئەویش هاتم بــۆ ناو وەرزش. 
بــەو كارەی باوكــم زۆر ســەربەرزم و ئــەو ئاســتەی 

ئێستاشم بۆ ئەو دەگەڕێتەوە.
* ئاستی یاری باسكە چۆن دەبینی؟

-بە راستی ئاستی یاری باسكە لە كوردستان 
زۆر خراپــە، چونكــە پــەرە بەم یارییــە نادرێت و 
ئەوەش وا دەكات كە ئەم یارییە بوونی نەمێنێت.

* هەســت ناكــەی ئــەم یارییــە بــەرەو لەناوچــوون دەچێــت 
بەهۆی نەكردنەوەی پاڵەوانێتی؟

- بەدڵنیایــەوە، ئەگــەر كــەس خــۆی بە خەمخــۆری یاری 
باســكە نەزانێ، لەناو دەچێ. دەبێت ســەرۆكی یەكێتی تۆپی 
باســكەی كوردســتان داوا لــە كۆمپانیــاكان بــكات بۆ ئەوەی 
رەوشەكە لەوە زیاتر تێكنەچێت و پاڵپشتی لەم یارییە بكرێت.
* پێتوایە چی بكرێت باشــە بۆ باشــتربوونی رەوشــی ئەم 

یارییە؟
-سەرۆكی تۆپی باسكە دەبێت ئەو گرفتە چارەسەر بكات، 
گوناهــی هیــچ كەســێكی تێــدا نییــە، چونكە كوردســتان لە 
قەیرانــی داراییدایــە، بــەڵام پێویســتە جارێكــی دی خــول و 
پاڵەوانیەتــی بكرێتــەوە و ئەگــەر بتوانن فێرگــەی تایبەت بە 
پێگەیاندنی یاریزانان بكەنەوە، ئەوانە هۆكارن بۆ باشتربوون.

* وەكــو یاریزانێــك گرفتــی ئــەم یارییــە زیاتــر لــە چیــدا 
دەبینی؟

-نەبوونــی خــول و پاڵەوانیەتــی گرفتــی ســەرەكییە، جگــە 
لەوەش ئەم یارییە هۆڵی زیاتری دەوێت.

* بەرنامەت بۆ داهاتووی خۆت چییە ؟
-ئاواتم زۆرە و حەز ناكەم داببرێم لە وەرزش، چونكە هیوا و 
ئاواتم ئەوەیە ببمە یەكێك لە باشــترین یاریزانەكان لە دەرەوەی 

وڵات.
* خەونی وەرزشیت وەكو یاریزانێك چییە؟

-خەونی من ئەوەیە ببەم بە باشترینی عێراق لەم یارییە.
* ماوەیەك پێش ئێســتا بۆ یانەی ســۆلاڤ یاریت دەكرد، 

چۆن بوو چوویتە یانەی كەرخی شاری بەغدا؟
-من پێش ئەوەی بۆ یانەی سۆلاڤ یاری بكەم، گرێبەستم 
لەگەڵ كەرخ هەبووە، بەڵام باوكم راهێنەری یانەی ســۆلاڤ 
بــوو، حــەزم دەكــرد خزمەتی باوكــم بكەم لە یارییــەكان، تاكو 
ببینــە پاڵەوانــی خولەكــە، چونكە باوكــم زۆر یارمەتی منی 

داوە، تا گەیشتم بەو ئاستەی ئێستام.

* بەهیــوای ئــەوە نیــت هەڵبــژاردەی كوردســتان لــە یاری 
باسكە دابمەزرێ و تۆش یەكێك بێت لە یاریزانانی تیپەكە؟

-كاتــی خــۆی دامەزرا و یارییەكمان لەگەڵ دیاربەكر كردو 
باوكــم راهێنــەری تیپەكــە بوو، بــەڵام دووبارە پەرەیــان پێنەدا. 
تەمەنــی تیپەكــە كورت بوو، واتە دووبــارە تێكچوو، بەهیوای 
ئەوەشــم جارێكــی دیكــە ئــەم تیپــە دابمەزرێتــەوە و منیــش 

خزمەتی بكەم.
* خانەوادەكەت تا چەند هاوكارتن بۆ وەرزشكردن؟

-هەمــوو كاتێــك هــاوكارو پاڵپشــم بوون، بە پلە یــەك باوكم، 
چونكــە زیاتر لێم تێــدەگات، لەبەر ئەوەی خۆی راهێنەرێكی 

بەئەزموونە.
* هیچ یانەیەك داوای گرێبەستی لێ نەكردووی؟

- لــە عێــراق زۆربــەی یانــەكان داوام دەكەن و ماوەی ســێ 
ســاڵ لەگەڵ یانەی دهۆك یاریم دەكردو دواتر چوومە ریزی 

یانەی كەرخ.
* ئەگەر شتێكت ماوە لە كۆتاییدا؟

- زۆر سوپاس بۆ گۆڤاری گوڵان كە بەردەوام خەمخۆری 
وەرزشــوانانن لە هەموو كوردســتان و خزمەت بە وەرزش دەكەن 

و سوپاس بۆ هەموو لایەك كە هاوكارم بوون.

ســتیف كۆتنەر بەڕێوەبەری كارەكانی كلاودیۆ رانێری ئیتاڵی و راهێنەری 
پێشــووی یانەی لیستەرســیتی ئینگلیزی دووپاتی كردەوە، كە ئەو راهێنەرە 

ئیتاڵییە دەیەوێت لە داهاتوودا ببێتەوە بە راهێنەری یانە ئینگلیزییەكە.
هەفتــەی رابــردوو یانــەی لیستەرســیتی كلاودیــۆ رانێری لــە راهێنەرایەتی 
كردنــی یانەكــەی دوورخســتەوە، بەهۆی ئەنجامــە خراپەكانی لەم وەرزەدا و لە 
ئێستادا لیستەر لە پلەی 17 یەمە و كێبڕكێی مانەوە لە پرێمەرلیگ دەكات.
رانێــری  دوورخرایــەوە،  لیستەرســیتی  راهێنەرایەتــی  لــە  ئــەوەی  دوای  لــە 

بەیاننامەیەكی بڵاوكردەوە و رایگەیاند، لەدوای ئەوەی دەركرام، خەونەكەم مرد.
لــە لێدوانێكیــدا بــۆ رادیۆی تۆك ســپۆرتی بەڕیتانی، ســتیف كۆتنەر گوتی: بە 
راســتی چەندین گرێبەســت بۆ رانێری لە ئیتاڵیا و چینییەوە ئامادەیە، بەڵام 
ئــەو راهێنــەرە دەیەوێــت لــە داهاتــوودا بگەڕێتەوە بــۆ پرێمەرلیگ و 

ببێتەوە بە راهێنەری یانە ئینگلیزییەكە.

ریال مەدرید دەستبەرداری 
گۆڵپارێزەكەی دەبێت

بەڕێوەبەری كارەكانی رانێری داهاتووی 
راهێنەرە ئیتاڵییەكە ئاشكرا دەكات

فلۆرێنتینــۆ پێرێــزی ســەرۆكی یانــەی ریــاڵ مەدریــد، بڕیاری داوە لــە كۆتایی ئــەم وەرزەدا، كیلۆر ناڤاســی گۆڵپارێزی 
یەكەمی یانەكە بفرۆشێت.

بەپێی هەواڵێكی ماڵپەڕی دیارۆ گۆڵ، پێرێز زینەدین زیدانی راهێنەری ریاڵیشی لە بڕیارەكە ئاگادار كردووەتەوەو 
داوای لێكردووە بەزووترین كات چارەسەرێك بۆ كێشەی گۆڵپارێزی تیپەكەی بدۆزێتەوە.

ناڤاس لە ماوەی چەند هەفتەی رابردوودا ئاســتی بەشــێوەیەكی بەرچاو دابەزیوە، ئەمەش وای لە بەرپرســانی 
یانەكە كردووە بیر لە هێنانی گۆڵپارێزێكی دیكە بكەنەوە.

دیارۆ گۆڵ دەڵێت: پێرێز پێوایە لە دوای رۆیشتنی ئیكەر كاسیاس، حاڵی گۆڵپارێزی تیپەكەی لە 
ئاستێكی خراپدایە، لەبەر ئەوە بڕیاری دەركردنی ناڤاسی داوە.

دەشــڵێت: بــژاردەی یەكــەم بــۆ پێرێــز، دەیڤــد دی خیــای گۆڵپارێــزی 
مانچستەر یونایتدە، بەڵام لەگەڵ ئەوەشدا بە باشی دەزانێت كە خۆسێ 

مۆرینهۆ بە ئاسانی دەستبەرداری ئەو گۆڵپارێزە نابێت.
هەمــان ســەرچاوە ئامــاژە بــەوەش دەكات، ئەگــەر پێرێــز لــە كڕینی 
دی خیــا ســەركەوتوو نەبێت، ئەوا بیر لــە هێنانی تیبۆ كۆرتوای 

بەلجیكی و گۆڵپارێزی چێڵسی دەكاتەوە.
ئــەوەی  دیارۆگــۆڵ  راپۆرتەكــەدا  كۆتایــی  لــە 
ئاشــكراكردووە، كــە پێرێــز بــە زیدانــی راگەیاندووە 
ئەگەر سنوورێك بۆ هەڵەكانی ناڤاس دانەنێت، 
بەتایبــەت دوای یارییەكانــی ڤالێنســیا و 
لــە  دەســت  خــۆی  ئــەوا  ڤیاڕیــاڵ، 

كارەكانی وەردەدات.

فابیۆ كاناڤارۆ ئەفســانەی پێشــووی هەڵبژاردەی ئیتاڵیا پێیوایە نیكۆلا كالینیچی كرواتی و ئەســتێرەی 
یانەی فیۆرێنتینا لە فرانسیسكۆ تۆتی ئەفسانەی یانەی رۆما باشترە.

لە ماوەی رابردوو رۆژنامەكانی ئیتاڵیا ئاشكرایانكردبوو، كە یانەی تیانجی چینی دەیەوێت لە گواستنەوەی 
داهاتوودا فرانسیكۆ تۆتی بباتە ریزەكانیەوە.

كاناڤارۆ راهێنەری یانەی تیانجینی چینی لێدوانێكی بۆ تۆڕی فۆكس سپۆرت داو گوتی: من 
نامەوێت تۆتی ببەمەوە یانەكەمەوە، حەزدەكەم یاریزانی لاو بكڕم و بۆ یاریكردن 
ئامادەبێت، نەوەك تۆتی كە تەمەنی بووە بە 40 ساڵ لە كۆتایی یاریكردنیەتی.
كاناڤارۆ ئاماژەی بەوەشكرد، كالینیچ ئامانجی سەرەكی یانەكەمانە لە وەرزی 
داهاتــوودا، شــێوازی یاریكردنی زۆر سەرســامی كــردووم و دەمەوێت لە داهاتوودا 

بیهێنمەوە یانەكەمەوە.
لە كۆتاییدا كاناڤارۆ رایگەیاند: هاندێك كەس هەیە دەڵێن پێوەندیكردنی یاریزانانی 
باش و ئەوروپییەكان بۆ چین تەنیا بۆ پارە پەیداكردنە، ئەوەش وادەكات یاریزانەكان 

بیر لەو پارە زۆرە بكەنەوە و بێنە خولی چینی.

كاناڤارۆ: 
كالینیچ لە تۆتی باشترە

16ی ئەم مانگە چوارگۆشەی 
زێڕین دەست پێ دەكات

دوای ئەوەی یارییەكانی خولی نایابی پێشــمەرگەی 
یانەكانــی  لــە  هەریــەك  و  هــات  كۆتایــی  كوردســتان 
)پێشــمەرگەی هەولێــر، نــەورۆز، كەركووك و شــێروانە( 
پلێتی چوارگۆشــەی زێڕینی خولەكەیان بەدەســتهێنا و 
توانییان ركابەری ســەرجەم یانەكانی بەشدار لە خولەكە 
بكــەن بۆ بەدەســتهێنانی شــەڕی چوارگۆشــەی زێڕین 
و هەریــەك لــە یانەكانــی گارەو دهۆكیــش لــە هــەردوو 

پێشمەرگەكانی 
هەولێر چاویان لە 

شتی گەورەیە
دوای ئەوەی یانەی پێشمەرگەی هەولێر توانی بە شایستەیی 
خۆی بگەینێتە یارییەكانی چوارگۆشەی زێڕینی خولی نایابی 
پێشــمەرگەی كوردســتان، بۆیە ئێســتا یانەكە بە شــێوەیەكی چڕتر 

ئامادەكاری دەكات بۆ ئەوەی بتوانێ لە خولی چوارگۆشــەی زێڕین 
ئەنجامی شایستەو گەورەتر بەدەست بهێنیت و شەڕی سەرجەم یانەكانی 

كوردســتان بكات بۆ بەدەســتهێنانی نازناوەكە، راهێنەری یانەكەش خەون بە 
نازنــاوی خولــی نایابــی یانەكانی كوردســتان دەبینێت لەم وەرزەدا، لەم بارەشــەوە 

سەمیر بابۆ راهێنەری یانەی پێشمەرگەی هەولێر بۆ گۆڤاری گوڵان گوتی: »لە 
قۆناخی دووەمی خولی نایابی كوردســتان ئاســتی زۆر باشمان پێشكەش كردو بە شایستەیی 

توانیمان بگەینە چوارگۆشەی زێڕینی خولەكە، بەڵام ئێستا و پلان و بەرنامەی تایبەتمان دەبێت بۆ یارییەكانی چوارگۆشەی 
زێڕین و چاومان لەوەیە بتوانین درێژە بە ئەنجامە باشەكانمان بدەین و تاكو بەدەستهێنانی نازناوەكە نەوەستین، هەرچەندە 

تیپەكانــی تــری چوارگۆشــەی زێڕینیــش ئاســتیان باشــە، بەڵام ئێمــە وەكو یانەی پێشــمەرگەو ســتافی راهێنەری 
ئەوەی لەســەرمان بێت ئەنجامی دەدەین، بۆ ئەوەی بتوانین شــتێك بە شــتێك بكەین، چونكە پارســاڵ تەنیا بە 

چەند خولەكێك دوچاری شكســت بووین، بەڵام ئەمســاڵ بارودۆخەكە جیاوازە و چاومان لە ئەنجامی 
باشــترە.« لــە بــارەی گرفتەكانیشــیان بابۆ گوتــی: »هیچ گرفتێك لە تیپی پێشــمەرگەدا 

نییەو یاریزانەكانمان هەمووی ســەرگەرمی مەشــقەكانن و هیوای ئەوەمان هەیە 
كە نازناوەكە بهێنینەوە شاری هەولێر.

كۆمەڵەكە ماڵئاواییان لە خولی نایابی كوردستان كرد، 
هەرچەنــدە تاكــو دواییــن هەفتەكانــی خولەكــە شــەڕی 
مانەوەیان دەكرد، بۆیە دەبێ ساڵی داهاتوو لە خولی پلە 
یەكەوە شــەڕی گەیشــتنەوە بە خولی نایابی كوردستان 
بكەن، بۆ وادەی دەستپێكردنی یارییەكانی چوارگۆشەی 
زێڕینــش یەكێتــی ناوەنــدی تۆپی پێی كوردســتان وەكو 
وەفایەك بۆ شــەهیدانی هەڵەبجەی شەهید بڕیاری داوە 

یارییەكانــی چوارگۆشــەی زێڕینــی خولەكە لە رۆژی 
16ی ئــەم مانگــە بــە شــێوازی خول یارییــەكان بەڕێوە 
ببــات، دواتریــش لــە رێــگای كۆكردنەوەی خــاڵ زیاتر 
پاڵەوانــی خولەكــە دەستنیشــان دەكرێــت، یارییەكانیــش 

یەكەم هەفتەیە بەم شێوەیە دەبێت.
كەركووك-پێشمەرگەی هەولێر-یاریگای كەركووك

نەورۆز-شێروانە-یاریگای سلێمانی

كوردێك لە یانەی شورتەوە چاوی لە نازناوی 
بالەی عێراقە

دوای ئەوەی ئەم وەرزە نەوزاد شێرزادی یاریزانی تۆپی بالەی یانەی وەرزشیی هەولێر پێوەندی 
بە یانەی شــورتەی شــاری بەغدا كرد بە گرێبەســتێكی شایســتە بۆ ئەوەی شان بە شانی 

یاریزانەكانــی یانەكە شــەڕی بەدەســتهێنانی نازناو بكات لەگــەڵ یانەكانی عێراقی 
لە خولی بژاردەی تۆپی بالەی عێراق، بۆیە لە زۆربەی یارییەكانیش راهێنەری 
وەكــو یاریزانی ســەرەكی پشــتی بەم یاریزانە كوردە بەســتووە كــە تاكە یاریزانی 
كوردە لە پاڵ یاریزانەكانی دیكە خاوەن ئاســتێكی بەرزە، لەم بارەشــەوە نەوزاد 
شێرزاد بۆ گۆڤاری گوڵان گوتی: »ئاستی خولی بژاردەی عێراق زۆر بەرزە، 
چونكــە زۆربــەی یانەكانی عێراق بە كۆمەڵێــك یاریزانی بەتواناوە هاتوونەتە 
نێــو كێبڕكێیەكانــی خولەكــە، ئێمەش وەكو یاریزانانی یانەی شــورتە خاوەن 

كۆمەڵێــك یاریزانــی بەتوانایــن و خولەكەش یاری لــە دوای یاری بەهێز 
دەبێت و خەونی منیش وەكو یاریزانێكی كورد كە لە ریزی یانەیەكی 

بەغدا یاری دەكەم، ئەوەیە بتوانم نازناوی خولی عێراقی بەدەست 
بهێنم و ســەری خۆم و كوردســتانیش بەرز بكەمەوە، لە شــاری 
بەغــداش خەریكــی ئامادەكارییەكانــم و هیــچ گرفتێكم نییە 
لەگەڵ تیپەكەم و راهێنەرەكەم، تاكە ئاواتیشم ئەوەیە بتوانم 
ئاستێكی شایستە پێشكەش بكەم و نازناو بەدەست بهێنم، 
من بە گرێبەســت پێوەندیم بە یانەی شــورتەوە كردووە، 
بەڵام خۆشحاڵم لەگەڵ یانەكەو مەشقەكانم بەردوامە 

و چاومــان لەوەیــە بتوانیــن بــۆ یانــەی شــورتە 
ئەنجامی شایســتە بەدەســت بهێنین، ئەوەش بە 

هەماهەنگیی یاریزانەكان دەكرێت.«

